
Frantziako Txapelketan
buruz burukoaren txapela
jantzi berria du, 24
urterekin. Txapelketa
nagusiak behin gutxienez
irabazi ditu jada, eta so
dago aurten jokatuko diren
Hazparneko lehiari eta
Mundukoari.

Bigarren txapela duzu buruz
buruka. Nola sentitzen zara?
Beti ber plazera da; nahiz eta
egunak pasatu, beti plazer handia
izaten da. Gozatu dut aste barruan;
orain, berriz lanera joan beharko.

Zaila da maila horretara iristea?
Bai, zaila da. Gauza anitz pasatzen
dira, badira garai larriak pasatzeko,
badira eskuko minak, emaitzarik ez...
eta halako gauzak behar dira
gainditu.[...] Goi mailako kirolariak
bezala, behar
dira
sakrifizioak
egin eta
gauza batzuk
bazterrean
utzi kirolean
bete-betean
aritzeko.

1 Tact TR



http://iparraldekohitza.eus/author/joanes-etxebarria/

Erran izan da Ipar Euskal
Herrian eskola bat falta zela goi
mailako pilotariak prestatzeko.
Nik ere bat egiten dut ideia
horrekin. Orain ari da pixka bat
ematen hori Esku Pilotaren bitartez,
Panpiren [Ladutxe] bidez, berak
entrenatzen ditu gazteak.

eskua

Laduche Battitta Ducassou-ri
artatzen

Panpi

Manu Martiarena izan ote da
zure eskola bide horretan?
Eskola bat izan da, bai.
Afizionatuetan beti aitak segitu nau,
baina Elite Pro mailara pasatzean,
beste ikusmolde bat behar nuen,
gehiago profesionalizatua, eta, beti
aitarekin lan eginez, baina Manuk
irakatsi dit anitz. Erraten da txapel
bat irabaztea aise dela, kakotxen
artean, baina behar direla anitz
irabazi ikusteko zer pilotari zaren.
Manurekin ikusi da txapel anitz
irabazi ditugula; ez dira nireak
baizik. Manu kristoren eskola da bai
trinketean, bai teknikoki... baina
gizon moduan ere anitz ikasi dut.

Manu Martiarena txapeldun handiarekin

Pilota kirol bakartia da. Zaila
zaizu hori kudeatzea?
Bakarrik naiz trinket barnean; gero,
inguruko jende guztiek ez naute
sekula bakarrik uzten.
Entrenamenduetan, aita beti nirekin
da, Manu, Urrunako Benat Garbizu...

Trinketera, gainera, gazteak
erakartzen dituzue Battitta
Ducassouk, Bixintxo Bilbaok edo
zuk, besteak beste.
Bai, egia da gazte anitz etortzen
direla partidetara. Azken partidetan,
bai Bixintxoren aurka eta Dbai
Battittaren aurka, gazte pila bat
bazen trinketean.

Waltary Agusti Baionako trinketean



Halere, erran izan duzunaz,
eritasun bat ukan zenuen.
Bai. 2012an eta 2015ean ezagutu
nuen mediku bat Donibane
Lohizunen; gero, dena ongi pasatu
da, eta hori nire gibelean da. Orain
badira bi urte ongi naizela, jo eta
ke. Ez dut gehiago osagarri arazorik
hari esker. Inportantea da jende
onak ezagutzea.

Horrek azkarrago egin zaitu?
Bai, zeren jokatu baitut momentu
larrietan. Gero ongi zarelarik
jokatzean, buruan ematen du ez
dela deus pasatzen ahal.

Hainbeste txapel irabazirik, zer
duzu helburua, Martiarenaren
errekorra haustea?

Bai, baina zaila izanen da. Hark sei
txapel baditu [buruz buruka], baina
nahi dut segitu irabazten urteko
txapelketarik handienak: Frantziako
Txapelketa buruz buru eta binaka,
Baionako Mastersa, Super Prestige
lehiaketa Donibane Garazin eta
aurten etorriko dena Hazparnen,
Berria trinketean (Jean-Marc
Xarritonek trinketa berrituko du),
berdin aurtengo gauzarik
handienetarikoa.

Baina urte azkarra da, Munduko
Txapelketa ere hor baita; beraz,
badira gauza anitz irabazteko. Aldi bat
irabazten delarik, beti nahi duzu
irabazi, eta saiatuko naiz txapel
batzuen irabazten, lana eginez.

Bixente eta Peio Larralde anaiak

Bixente anaia ere etorriko da, eta
harekin ere nahiko ditut gauza
ederrak egin. Motibazioa beti hor da
eta inguruko guztiekin —
hazpandarrak eta beste guztiak—
xantza dut afizio handia ukaitea, eta
haientzat saiatuko naiz irabazten,
baina hori ez da sekula ziur.

Joanes Etxebarria kazetaria (Iparraldeko
Hitza,2018ko martxoren 9a, elkarrizketa laburtua)



Irakurgaiaren aztertzea

1- Zer testu mota da?
¢ azalpen testua ¢ biografia ¢ elkarrizketa
2- Zein kazetatik hartua da?
3- Zer da izenburu nagusia?
4- Zer adierazten du lodiz idatzia den hasierako laburpenak (elkarrizketaren
txapelak)?
5- Nork nori egiten dio elkarrizketa hau?
6- Zenbat galdera dira? Nola bereizten dira galderak eta erantzunak?
7- Zer pertsonatan egiten dizkio galderak? (ni, hi, hura, zu...) Eta erantzunak?

Ulertzea

1- Zer da elkarrizketa honen gaia?

2- Joanes Etxebarria kazetariak ezagutzen ote du pilotaren gaia? Ongi prestatua ote
du? Zure ustez, xerkatu ote ditu Peio Larralderi buruzko informazioak?

3-Zenbat urte ditu Peio Larraldek? Nongotarra da?
4- Zer karietara egin dio elkarrizketa hau?

¢ Esku-huska buruz-burukako Frantziako txapelketa irabazi berria baitu.
¢ Baionako Mastersa irabazi berria baitu.

¢ Super Prestige lehiaketa irabazi berria baitu.

5- Zenbatgarren txapela du lehiaketa horretan?

6- Erraza ote da maila horretara heltzea?

¢ Bai, aski da lehiaketa izpirituaren ukaitea eta pilotaren
maitatzea.

¢ Ez, badira memento larriak pasatzeko, batzuetan emaitzarik ez...

¢ Ez, sakrifizio anitz egin behar da eta gauza anitz bazterrean utzi pilotan aritzeko
bete-betean.

7- Nor izan ditu irakasle?
¢ Peio Dospital ¢ Panpi Laduche ¢ Bere aita
¢ Erramun Martikorena ¢ Manu Martiarena ¢ Benat Garbizu

8- Haurrak eta gazteak joaten dira gero eta gehiago pilota partiden ikustera.
Zein dira oraingo esku-huskako pilotari hoberenak?

9- Noren errekorra gainditu nahi luke Peio Larraldek? Zenbatekoa da?

10- Memento larriak bizi izan ditu Peiok, zergatik?

11- Zergatik aurten urte garrantzitsua da Peio Larralderentzat?

12- Norekin ariko da aurten?
¢ Bixente larralde bere anaiarekin ¢ bere aitarekin

13- Nork segitzen ditu Peioren pilota partidak? Zeinek dute afizio handia?
¢ Hazpandarrek ¢ Mauletarrek ¢ Biarriztarrek




Idaztearen maitatzea aurkezpena

A- Pilota kirolari buruzko aurkezpen egin ezazu.

1- Ikerketak egin itzazu:

Zure galderak idatz, hitz-gakoak azpimarratuz:

Zer da pilota? Zer da pilotaren historia? Non jokatzen da, zein tokitan? Zer material erabiltzen
da? Zein dira espezialitateak? Zein dira arauak? Zer da pilota jokoaren hiztegia? Zein dira
txapelketa motak? Zein dira dira pilotari ezagunak?...

Dokumentuak xerka itzazu interneten edo liburutegian.

Dokumentuak hauta.

Dokumentuak konpara.

Galderen erantzunak idatz.

Irudiak hauta, inprima edo fotokopia itzazu ( argazki, marrazki, eskema,
karta...).

2- Aurkezpena antola ezazu:
Euskarria hauta: afixa handi bat, orrialdeak ordenagailuan...
Izenburu eta azpi-izenburuak hauta.

Orrialdeak eta afixa antola ezazu:
- izenburuak eta azpi-tituluak idatz.

- koadroak edo guneak marraz.

- irudiak ezar ilustratzeko.

- paragrafo bakoitzaren testua idatz.
- irudien legendak idatz.

3- Aurkezpena egiezu ikasgelakoei:

- Lehenik ahozko aurkezpenaren erraten treba zaitez.

- Aurkezpen egunean, boz azkar eta pausatuaz mintza zaitez, zure kideei
ontsa so eginez.

- Testuen eta irudien aurkezteko mementoak aldizka itzazu.

- Kideen galderei erantzun iezaiezu.

B- Pilotari famatu eta ospetsu baten aurkezpena egin ezazu.
Ondoko pilotari ospetsu bati buruzko aurkezpena egin ezazu:
-Txikito de Kanbo (Joseph Apesteguy), - Jean Urruty, Michel
etcheverry,- Panpi Laduche,- Yves Sallaberruy (Xala),- Waltary
Agusti, - Argia Olcomendy,- Maite haran, - Nicole Seilhan, -Maite
Ruiz de Larramendi, -Patri Espinar,...
Galderak: Noiz, non sortua? Noiz hasi zen pilotan? Zer
espezialitatean ari da/zen? Non ari da/zen, (trinket, plaza laxoan...),
Zer txapelketa irabazi du/zuen? Zer ezaugarri berezi du/zuen?...
C-Gisa berean “Artea eta pilota” gaiari buruzko
”im“ aurkezpen bat egin dezakezu.

